
Halltõõzz eʹtǩǩõs luõss-šeellmõõžž ǩeâldmõõžžâst Teänjooǥǥâst uʹvddeš eeʹttiǩ-kådda 

Halltõõzz eʹtǩǩõs luõss-šeellmõõžž ǩeâldmõõžžâst Teänjooǥǥâst eeʹjjest 2023 uʹvddeš eeʹttiǩ-

kådda riikksuåvtõõzz såbbrest 17.11.2022. Luõss-šeellmõõžž eʹtǩǩeet ǩieʹlddemnalla 

Teänjooǥǥâst luõssnaaʹli jällʼjummuž vueiʹtlvâsttmõššân. 

Teänjooǥǥ luõssnaaʹli sââʹjj lij õinn samai ǩeähn. Teänjooǥǥ čäccõõzz påʹnnmetteei-, 

videovuåppmõš- da čaaŋŋlemlaʹsǩǩummši tuʹtǩǩeempuäđõõzzin lij seʹlvvnam, što Teänjooǥǥ 

luõssnaaʹli sââʹjj lij jäänmõsân eeʹjj 2021 tääʹzzest leʹbe siõmmna tän ǩeähnab. Lââʹssen oudldõs 

ärvvsaž šoorab, mäŋgg eeʹjj miârâst šõddâm meiʹnnluõzzi meäʹrest puõʹtti iiʹjjin lij samai ǩeähn 

vuâđđõõleeʹl õõut miârreeʹjj luõzzi (teeddai) kuärŋŋam-meärra. Što luõssnaaʹli jällʼjummuš vuäitči 

jåttjed, taarbšet Teänjoʹǩǩe da čårrjooǥǥid jäänab meiʹnnkuõʹlid. Tõn diõtt Luõss-šeeʹllemǩiõlddi 

leät eʹtǩǩuum juäʹtǩǩemnalla.  

Ǥu Teänjokk lij Taarr da Lääʹdd kõskksaž raajj-jokk, tuejjeet luõss-šeellmõõžž kuõskki 

räʹtǩǩummuž piiri-iiʹjji õõutveäkka Taarrin. Lââʹssen kueʹllšeeʹllemǩiõld leʹbe kõrr rääʹjtõõzz âʹlǧǧe 

ǩiõttʼtõõllâd Lääʹdd eeʹttiǩ-kååʹddest. Ääʹššest leät ǩiččlõõttâm saǥstõõllâd räʹtǩǩummuž samai 

vääʹnn luõss-šeeʹllemvueiʹtlvažvuõđâst. Täʹst jeät kuuitâǥ leäkku vuõǯǯum puåđõõzz, ǥu 

vaajtõsmääin jiâ leäkku čuäʹjtõõttâm ââʹnteeʹjen mõõnnâd čõõđ. Räʹtǩǩummšid ehdteei 

õhttsažtuâjjlain leʹjje šuur jeäʹrdõõzz vuäinnmõõžžin vueʹjj vueiʹtlvâʹsttem kueʹllšeellmõõžžâst.  

Teänjooǥǥ Luõss-šeeʹllemǩiõlddi kuõskki lääʹǩǩeʹtǩǩõs ouddan juʹn ååʹn eeʹttiǩ-kådda, što tõt lij 

vueiʹlvaž vuäǯǯad ǩiõttʼtõllum ouddâl ânnʼjõž eeʹttiǩ-kåʹddpââʹj loopptummuž. Muđoi lääʹǩǩ ij 

õõstči pueʹtted viõʹǩǩe ouddâl kueʹllšeeʹlleempââʹj aalǥ.  

Lääʹǩǩeʹtǩǩõõzzâst lij še paragraff, kååʹtt ooudči raamid šmâʹǧǧluõzz vaaldšum puõʹtti ǩieʹzz 

šeeʹllemhaʹŋǩǩõõzzid, kuäʹss lij âʹpet vueʹrddemnalla tän jakkšlaaj kuärŋŋmõš Teänjoʹǩǩe.  

